
 

 

 

 

ᐊᐅᓚᐅᑎᓕᑦ ᒪᑐᖃᕐᓗᑎᒃ ᐊᒻᒪᓗ ᑮᒡᕕᖃᕐᓗᑎᒃ 
 

ᓴᓗᒻᒪᖅᓴᕐᓗᒋᑦ, ᓱᕋᒃᓯᒪᔪᑦ ᐋᕿᒐᓱᒡᖢᒋᑦ, ᐅᒡᕙᓘᓐᓃᑦ ᓴᓇᔾᔪᑎᒋᓪᓗᒋᑦ ᓴᓇᕐᕈᑎᑦ ᐱᑦᑎᐊᓕᔭᕆᐊᖃᖅᑐᑦ 

ᐋᓐᓂᕐᓂᐊᓐᖏᒻᒪᑕ ᓴᓇᔩᑦ. ᐅᓇ ᓱᓕᔪᖅ ᓴᓇᕐᕈᑎᓄᑦ ᐊᒻᒪᓗ ᐱᖁᑎᓄᑦ ᓰᒥᒃᑕᐅᓂᐊᓐᖏᓐᓇᕕᑦ, 

ᓇᑲᑦᑎᔾᔪᑎᓕᑦ, ᐅᒡᕙᓘᓐᓃᑦ ᐅᐃᔾᔮᖅᑐᓂᒃ ᐃᓚᖃᖅᑐᑦ. ᐊᐅᓚᐅᑎᓕᑦ ᒪᑐᐊᕐᓗᒋᑦ ᐊᒻᒪᓗ ᑮᒃᑎᑉᐸᒡᓗᒋᑦ 

ᐱᐅᓯᕆᐅᓗᓂ ᓰᒥᒃᑕᐅᓂᐊᓐᖏᓐᓇᕕᑦ, ᓯᖓᖅᑕᐅᓂᐊᓐᖏᓐᓇᕕᑦ, ᐊᒻᒪᓗ ᑕᓖᑦ ᓂᐅᓪᓘᓃᑦ 

ᓇᖃᑕᐅᓂᐊᓐᖏᒻᒪᑦ. 
 

ᐊᑦᑕᓇᖅᑐᖃᙱᑦᑐᒃᑯᑦ ᖃᓄᐃᓕᐅᕈᑏᑦ  
 

• ᑮᒍᑖᒍᑦ ᑭᒃᑎᓪᓗᒍ ᐊᒻᒪᓗ ᐊᐅᓚᐅᑎᓕᑦ ᐊᒻᒪᓗ ᓴᓇᕐᕈᑎᑦ ᐆᒻᒪᒃᓴᑦᑎᐊᑲᓐᓂᕐᓗᒋᑦ 

(ᖃᒥᖓᓂᐊᕐᒪᑕ ᐊᐅᓚᐅᑎᑦ) ᓴᓇᓚᐅᓐᖏᓂᕐᓂ, ᓴᓗᒻᒪᖅᓴᓚᐅᓐᖏᓂᕐᓂ, ᐅᕝᕙᓘᓐᓃᑦ 

ᓴᓇᓚᐅᓐᖏᓂᕐᓂ ᓱᕋᒃᓯᒪᔪᖅ. 

• ᑕᐃᒪᖓᓂᑦ ᒪᓕᑦᑎᐊᕐᓗᒋᑦ ᐊᐅᓚᐅᑎᓂᒃ ᓴᓇᓂᑯᑦ ᐊᑐᖁᔭᖏᓐᓂᒃ, ᑮᒃᓯᔾᔪᑎᖏᑦ, 

ᐊᑦᑕᕐᓇᖅᑕᐃᓕᔾᔪᑎᑦ ᒪᓕᒐᐃᑦ, ᐊᒻᒪᓗ ᐃᓂᒋᔭᖏᓐᓂ ᐋᓐᓂᖅᑐᖃᕐᓂᐊᓐᖏᒻᒪᑕ 

ᐱᔭᕆᐅᖅᓴᑦᑎᐊᕐᓗᑎᑦ ᓴᓇᔾᔪᑎᒋᓚᐅᓐᖏᓂᕐᓂ ᐊᐅᓚᐅᑎᑦ ᐅᕝᕙᓘᓐᓃᑦ ᓴᓇᕐᕈᑎᑦ ᐅᑯᐊ 

ᐃᖏᕐᕋᓯᓲᖑᖕᒪᑕ ᐃᓚᖏ ᐊᒻᒪᓗ ᐹᑕᓖᖃᖅᑐᑦ.  
 

ᒪᓕᒐᖅ ᖃᓄᐃᓕᖓᒻᒪᖔᖅ  
 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ:  

 

ᐃᓚᖓ 10.16. ᐅᖃᖅᓯᒪᖕᒪᑦ:  

ᑕᒪᕐᒥᒃ 

(a) ᑎᕆᒃᓯᐅᑎᖏ, ᓴᕕᒐᔭᒃ ᑎᕆᒃᓯᐅᑎᖓ, ᐊᒡᖢᓈᖓ ᐅᕝᕙᓘᓐᓃᑦ ᐅᐊᔭᖓ, 

(b) ᓄᓱᒃᓯᔾᔪᑖ, ᐊᖅᓴᖑᐊᖅ, ᐸᓚᐃᖑᐊᖅ ᐅᕝᕙᓘᓐᓃᑦ ᐃᖏᕐᕋᓯᑎᑦᑎᔾᔪᑎᖏᑦ, 

(c) ᒪᑐᐃᕈᑎᖏᑦ ᑕᒪᐅᓐᓇ ᓇᓕᐊᑐᐃᓐᓇᖅ ᑎᕆᒃᓯᐅᑎᖓᓂ, ᓄᓱᒃᓯᔾᔪᑖᓂ ᐅᕝᕙᓘᓐᓃᑦ 

ᐃᖏᕐᕋᓯᑎᑦᑎᔾᔪᑎᖏᓐᓂ, 

(d) ᑭᑭᐊᖓ, ᑮᖓ ᐅᒡᕙᓘᓐᓃᑦ ᕿᔮᕈᑎᖏᑦ, 

(e) ᐅᑎᖅᑕᖅᑐᖅ, ᐅᐃᔾᔮᖅᑐᖅ ᐅᕝᕙᓘᓐᓃᑦ ᐃᖏᕐᕋᔪᑦ ᐃᓚᖏᑦ, 

(f) ᑭᓱᑐᐃᓐᓇᖏᑦ ᓴᕿᔮᖅᑐᑦ ᖄᖓᓂᑦ, ᐊᒻᒪᓗ 

(g) ᑭᕕᒃᓯᓯᖓᑕ ᐊᑦᑕᑎᖓ ᐊᒻᒪᓗ ᑭᕕᒃᓯᓯᒪᔾᔪᑖ,  

ᐊᒻᒪᓗ ᐊᓯᖏᑦ ᐱᖁᑎᑦ ᐃᖏᕐᕋᔪᓕᑦ ᐅᕝᕙᓘᓐᓃᑦ ᐅᐃᔮᖅᑐᑦ ᐅᕝᕙᓘᓐᓃᑦ ᐆᓇᖅᓯᒃᐸᑕ 

ᐅᕝᕙᓘᓐᓃᑦ ᓱᑲᓐᓇᖅᓯᑎᓪᓗᒍ ᑕᐃᒪᐃᓕᖓᓕᕐᓂᐊᖅᑐᖅ, ᑭᓯᐊᓂ ᐃᓂᖓᓃᑦᑎᐊᕐᓗᑎᒃ ᑕᐃᒪᓗ 

ᐃᓄᒃ ᐱᓕᕆᔪᖅ ᐱᕐᕈᓗᐊᕿᓂᐊᓐᖏᒻᒪᑦ, ᒪᑐᖏᑦᑎᒍᑦ ᒪᑐᓯᒪᑦᑎᐊᕐᓗᑎᒃ, ᖄᓕᖅᓯᒪᓗᒋᑦ 

ᐅᒡᕙᓘᓐᓃᑦ ᑮᒃᑎᓯᒪᓗᒋᑦ. 



ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᖏᖅᓯᒪᔪᑦ ᐊᑦᑕᓇᔾᔭᐃᖅᓯᒪᓂᕐᒧᑦ.  

ᑐᑭᓯᒋᐊᒃᑲᓐᓂᓂᕐᒥ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ,  

ᐊᑭᖃᙱᑦᑐᒧᑦ ᐅᖄᓚᕕᐅᔪᓐᓇᖅᑐᒍ ᐅᕝᕙᓘᓐᓃᑦ ᖃᕋᓴᐅᔭᑎᒍᑦ ᐃᑭᐊᕿᕕᖕᒥᑦ ᑕᑯᒋᐊᖅᑕᐅᒍᓐᓇᖅᑐᒍ. 

 

ᐃᓚᖓ 10.17. ᐅᖃᖅᓯᒪᖕᒪᑦ: ᑭᓇᑐᐃᓐᓇᖅ ᐃᓄᒃ ᐊᐅᓚᑦᑎᓂᐊᙱᓚᖅ ᓱᓇᒃᑯᑖᕐᒥᑦ 

ᐊᑦᑕᕐᓇᔾᔭᐃᒃᑯᑎᓕᒫᑦ ᑭᓯᐊᓂ ᐃᓕᓯᒪᓕᖅᐸᑕ. 

 

 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ:  

 

ᐃᓚᖓ 10 – ᐊᐅᓚᐅᑎᓂᑦ ᐅᓗᕆᐊᓇᖅᑐᑦ  

ᐃᓚᖓ 141. ᐅᖃᖅᓯᒪᖕᒪᑦ:  

ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᐱᖁᑎᑖᖅᑎᑦᑎᔨ ᖃᐅᔨᒪᑦᑎᐊᕆᐊᖃᕐᓂᐊᖅᑐᖅ ᐱᖁᑏᑦ 

ᐊᓯᖏᓪᓘᓐᓃᑦ ᑕᒡᕙᓃᖃᑕᐅᔪᑦ ᓴᓇᔭᐅᓯᒪᓗᑎ, ᐋᖅᑭᒃᑕᐅᓗᑎ, ᕿᒥᕐᕈᔭᐅᓗᑎ, ᖃᐅᔨᓴᖅᑕᐅᓗᑎ, 

ᐋᖅᑭᐅᒪᑎᑕᐅᓗᑎ ᐊᒻᒪ ᐊᐅᓚᑕᐅᓗᑎ ᒪᓕᑦᑎᐊᕐᓗᑎ ᓴᓇᓚᐅᖅᑑᑉ ᒪᓕᖁᔭᖏᓐᓂᒃ ᐅᕝᕙᓘᓐᓃᑦ 

ᐊᖏᖅᑕᐅᓯᒪᔪᒥ ᒪᓕᒃᑕᐅᔪᒃᓴᒥ.  

 

ᐃᓚᖓ 147. (2) ᐅᖃᖅᓯᒪᖕᒪᑦ:  

ᐃᖅᑲᓇᐃᔭᖅᑎᖁᑎᓕᒃ ᐃᒪᐃᑦᑕᕆᐊᖃᖅᐳᖅ, ᐱᓕᕆᔨᐅᔪᒥ ᐱᓕᕆᓚᐅᙱᓐᓂᖓᓐᓂ 

ᐋᖅᑭᐅᒪᑎᑦᑎᓂᕐᒧᑦ, ᖃᐅᔨᓴᐃᓂᐅᔪᒥ, ᐋᖅᑭᒃᓱᐃᓂᕐᒧᑦ ᐋᖅᑭᒋᐊᖅᓯᓂᕐᒧᓪᓗ ᐊᐅᓚᐅᑎᓕᖕᒥ 

ᐊᓯᐊᓂ ᓴᓇᕐᕈᑕᐅᔪᒧᑦ, ᓇᓗᓇᐃᖅᓯᓗᓂ ᑲᑉᐳᕝᕕᖓ ᑲᑉᐳᔾᔭᐃᖅᓯᒪᓂᖓᓂ ᓴᓇᕐᕈᑎᒥᒃ, ᕿᒻᒪᑯᒥ 

ᐆᒻᒪᖅᑯᑎᖓᓂ ᓴᓇᕐᕈᑎᖓ ᓄᖑᓯᒪᓂᖓᓂ ᐊᒻᒪᓗ ᑲᑉᐳᔾᔭᐃᖅᓯᒪᐃᓐᓇᕐᓗᓂ 

ᖃᓄᐃᓕᐅᕐᓂᐅᓂᖓᓂ. 
 

 

 


